
SUĠĠERIMENTI

Il-Kumitat għal-Libertajiet Ċivili, il-Ġustizzja u l-Intern jistieden lill-Kumitat għall-Kontroll 
tal-Baġit, bħala l-kumitat responsabbli, biex jinkorpora s-suġġerimenti li ġejjin fil-mozzjoni 
għal riżoluzzjoni tiegħu:

1. Jilqa' l-konklużjonijiet tal-Qorti tal-Awdituri li l-kontijiet annwali tal-Europol 
jippreżentaw b'mod ġust il-pożizzjoni finanzjarja tagħha fil-31 ta' Diċembru 2017 u li t-
tranżazzjonijiet tagħha huma legali u regolari;

2. Jenfasizza li b'reazzjoni għall-isfidi imposti mill-migrazzjoni, il-baġit tal-Europol żdied 
u l-persunal tiegħu ssaħħaħ; jinnota li fl-2017 il-baġit tal-Europol żdied minn 
104 miljun euro għal 118-il miljun u l-persunal tagħha żdied minn 737 għal 
834 ekwivalenti full-time; jilqa' b'sodisfazzjon, f'dan il-kuntest ta' attivitajiet li dejjem 
qed jiżdiedu, in-nuqqas ta' kummenti mill-Qorti tal-Awdituri rigward l-eżekuzzjoni tal-
baġit tal-2017 tal-Europol; jilqa' wkoll il-fatt li r-rakkomandazzjonijiet kollha maħruġa 
mill-Qorti tal-Awdituri għas-snin preċedenti ngħalqu; jenfasizza, b'mod partikolari, li 
mill-2017 il-Qorti tal-Awdituri m'għadhiex tirrapporta riporti eċċessivi tal-
approprjazzjonijiet ta' impenn mis-sena preċedenti (2016) sas-sena kurrenti (2017) għat-
Titolu II (nefqa amministrattiva);

3. Jitlob lill-Europol tipprovdi aktar informazzjoni dwar il-kompiti u l-implikazzjonijiet 
baġitarji tal-Unità ta' Indikazzjoni ta' Kontenut fuq l-Internet (UE IRU) tagħha, li 
mhijiex elenkata b'mod espliċitu fil-baġit, iżda li tifforma parti miċ-Ċentru Ewropew 
għall-Ġlieda Kontra t-Terroriżmu (ECTC) tagħha; ifakkar li l-Artikolu 4(1) tar-
Regolament (UE) 2016/794 tal-Parlament Ewropew u tal-Kunsill1 jirreferi għal 
riferimenti ta' kontenut tal-internet fir-rigward tat-terroriżmu lill-fornituri tas-servizzi 
online, filwaqt li l-Europol, f'kooperazzjoni mill-qrib mal-industrija, tappoġġa l-
investigazzjonijiet relatati mill-awtoritajiet kompetenti; jitlob speċifikament 
informazzjoni dwar is-segwitu sussegwenti dwar il-każijiet identifikati u riferuti ta' 
kontenut ta' internet terroristiku, inkluż fuq talba tal-awtoritajiet kompetenti fl-Istati 
Membri; 

4. Ifakkar fl-importanza u l-valur miżjud tal-Europol fil-ġlieda kontra l-kriminalità 
organizzata madwar l-Ewropa u, b'mod partikolari, ir-rwol tagħha fil-finanzjament tal-
Iskwadri ta' Investigazzjoni Konġunta (SIK); jilqa', f'dak ir-rigward, il-konklużjoni 
reċenti ta' Memorandum ta' Qbil ġdid bejn l-Europol u l-Eurojust2 li jistabbilixxi kriterji 
u kundizzjonijiet għall-appoġġ finanzjarju għall-attivitajiet ta' SIK offruti mit-tnejn li 
huma.

5. Jinnota li l-Europol irnexxielha timla l-postijiet battala kollha tagħha; jiddispjaċih li l-
Europol ma tippubblikax avviżi ta' postijiet battala fuq is-sit web tal-Uffiċċju Ewropew 
għas-Selezzjoni tal-Persunal (EPSO) iżda biss fuq is-sit web tagħha stess u fil-midja 

                                               
1 Ir-Regolament (UE) 2016/794 tal-Parlament Ewropew u tal-Kunsill tal-11 ta' Mejju 2016 dwar l-Aġenzija tal-
Unjoni Ewropea għall-Kooperazzjoni fl-Infurzar tal-Liġi (Europol) u li jissostitwixxi u jħassar id-Deċiżjonijiet 
tal-Kunsill 2009/371/ĠAI, 2009/934/ĠAI, 2009/935/ĠAI, 2009/936/ĠAI u 2009/968/ĠAI (ĠU L 135, 
24.5.2016, p. 53)
2 Memorandum ta' Qbil dwar l-istabbiliment konġunt tar-regoli u l-kundizzjonijiet għall-appoġġ finanzjarju lil 
attivitajiet ta' skwadri ta' investigazzjoni konġunta bejn l-Europol u l-Eurojust, iffirmat fl-1 ta' Ġunju 2018.

soċjali; jirrikonoxxi li l-lingwa ta' ħidma tal-Europol hija prinċipalment l-Ingliż; 
jirrikonoxxi t-tħassib tal-Europol fir-rigward tal-ispejjeż addizzjonali għat-traduzzjoni; 
jirrimarka li l-pubblikazzjoni tal-avviżi ta' postijiet battala fuq is-sit web tal-EPSO tkun 
utli u rilevanti peress li żżid it-trasparenza u l-pubbliċità u tippermetti liċ-ċittadini tal-
Unjoni jidentifikaw il-postijiet battala ppubblikati mid-diversi istituzzjonijiet u aġenziji 
tal-Unjoni; jitlob lill-Europol tippubblika wkoll l-avviżi ta' postijiet battala tagħha fuq 
is-sit web tal-EPSO; jistieden lill-Kummissjoni tqis miżuri maħsuba biex inaqqsu l-piż 
finanzjarju għat-traduzzjoni tal-avviżi ta' postijiet battala fuq l-aġenziji, inkluż billi jiġi 
stabbilit ftehim qafas ad hoc maċ-Ċentru tat-Traduzzjoni għall-Korpi tal-Unjoni 
Ewropea (CdT);

6. Jilqa' l-impenn tal-Europol li tindirizza t-tliet rakkomandazzjonijiet identifikati mis-
Servizz tal-Awditjar Intern tal-Kummissjoni fir-rapport tal-awditjar tiegħu tal-2017 
dwar l-"Akkwist pubbliku fl-Uffiċċju Ewropew tal-Pulizija".

